
Silavgotin

„Saxlemî dest bi nav dest“ hugir û hêmaya vê rênîşanderê di nav sîstema 
saxlemîya Elmanî da babeteke ku bi cidî tê dîtin: Li Elmanîya da kes bê pişt 
nîne, eger hat yêk nesax bibe û pêwîstî bi harîkarîyê peyda bike. Di vî warî da 
namîlka Koçber û Penaberan zanyarîyên biqîmet pêşkêş dike, mirov dikare 
bilez di nav destgehên tendrustîyê ya Elmanî da rê û cihên rast û peywendîdar 
peyda bike.

„Saxlemî dest bi nav dest“ ev wê manayê digehîne, ku xwe bi berpirs bizanî, 
harîkarî û piştevanî di dema nasaxîyê da hevdu tijîdiken. Bi xwe ra berpirsyar 
bûn, wate wergirtina berpirsiyarîyê ji bo tendrustbûnê ye, heta wê astê ku di 
şîyana mirov da be. Jîyaneka tendrust û huşmendane birêvebirin, pişikdarî 
kirin di pişkinînên (Fehis) tendrustîyê da ji bo pêşîgirtin li nesaxîyan, bi çelengî 
karkirin ji bo çareserîyê û vegeryana selametîyê dê bine egerên rêgirtinê li 
nexweşîyan û kêmendamîyê,yan jî ew dihêne dawîxistin û encamên wan 
jî dihêne serrastkirin. Her bo vê çendê ev namîlkeye dişêt rêka sazîyên 
tendrustîyê ji we ra nîşan bide, ewên ku dikarin harîkarîya we bikin û 
rêhnemayan ji we ra bidin. 

Bi hêvîya ku hevwelatîyên nû li Elmanîya da zû hest bikin ku di mala xwe dane, 
ez hezdikem ku hûn bi selametî paşerojê xwe dest pê bikin.

Ulla Schmidt

Wezîra Federal ya Tendrustiyê



Silavgotin

Bi Rênîşandera saxlemîyê „tendrustî dest bi nav dest - sîstema saxlemîyê 
ya Elmanî„ BKK û navenda ethnîkî-pizîşkî li Hannoverê bi çapa sêyemîn 
rênîşandanekê pêşkêş dikin ku mînaka wê li Elmanya tune ye. Ez wek Niwênera 
Hikûmeta Federal ji bo Koçberan, Penaberan û Têkhelbûnê bêtir ji ber vê gavê 
kêfxweş im, ku bibe hîmeke din li ser rêya bêtir têlhelbûnê li Elmanya.

Ew kesê ku carekê li derve bi rastî li derve nexweş ketibe û pêwîstiya wî bi 
alîkariya piîjkî çêbûbe, dikare nas bike bê koçber û penaberên li Elmanyayê 
dijîn rastî çi astengiyan dibin, dema pêwîst dibe ku ew bi sîstema saxlemiyê ya 
elmanî re têkildar bibin. Di çarçeweya projeya «bi koçberan ji bo koçberan» re 
ku di nava wê de Rênîşandera saxlemîyê duust bû rêyên nû yên ku serkeftinê 
bi xwe re tînin boi piştgiriya saxlemiya koçberan hatin danîn. Pêkanîna 
«hevdîtinên li ser yek astê» mîna yek ji faktorên serkeftinê yên tevaya projeyê 
yên sereke tê xuyanî kirin. Di rêya fêrkirin û perwerdekirina mirovên ku bi eslê 
xwe koçber in, grupeke mezin ji hevkaran hate avakirin ku zaniyariyên xwe 
bi çalakî û bê alozî didin hemwelatiyên xwe. Ji ber vê yekê jî, bextewariyeke 
hê mezintir ku mirov bibîne, bê çawa ji «projeyên pir biçûk» ên destpêkê 
hema bêje tevgerek li seranserê deweletê bo başkirina derfetên saxlemiyê bo 
koçberan durust bû.

Bi hezaran ji kesên têkildar di çreçeweya projeyê de sûd ji bo xwe û mirovên 
xwe ji vî karî wergirtine. Bi berfirehkirina projeyê û belavkirina Rênîşandera 
saxlemîyê hejmara sûdwergiran dikare pircar bê berzkirin. Ez kêfxweş im ku 
bikaribim bi sîwaneya xwe pişikdariyekê li vir bikim.

Prof. Dr. Maria Böhmer 

Niwênera hikûmeta federal ji bo Koçberan, Penaberan û Têkhelbûnê

Saxlemîya we li nik 
me pir binirxe!

Sîstema saxlemîyê ya Elmanî heşta yêk ji baştirîn sazîyên 
dunyayê da tê hejmartin- lê belê ne yek ji hêsantrînan ne. Ne bi 
tenê ji wan mirovan, ewên ku taze hatine Elmanya, yan jî ewên 
ku ne demekê direje li vêr dijîn, gelek caran merî bi zehmet jê 
têdigehe, û nizane ku wê çewa bi karbîne. Zor caran bersivdana 
wê pirsê ji mirov ra giran dibe, ku çewa xwe sîgorte bike. Eger tu 
yan jî kesek ji xêzanê we nesax ket, gelo wê gavê peywendîyê 
bi çi alîyekî ra çê bike. Pêtevîye wê çaxê mirov ser li dixtor bide, 
yan jî yêkser biçe nexweşxanê? Û eger ser li dixtor bide, here 
nik kîjan dixtor?

Ji bo bersivdana van pirsan û pirsên wekû van, ev rênîşandere 
ya li berdestê we di rêza sîstema saxlemîyê ya Elmanî da, ku 
ji alîyê yêkeya giştî a BKK û navenda kêmnetewan ya pizîşkî 
e.V. hatîye pêkanîn û bi gelek zimanan dê were çapkirin. 
Gelo herçende em nikaribin li ser hemû taybetmendîyan bi 
hûrî rabiwestîn, lê ev rênîşandere alîkarî û rêxweşkereka ber 
firehe. Di dawîya pertûkê da gelek nav û nîşanên fermangehan, 
sazîyan, û rêxstinên civakî hene, ku dikarin zêdetir harîkarîya we 
bikin, eger rênîşander wan pirsîyarên kûr vekirî bihêle. 

Ev rênîşandere beşeke ji înîsyatîvên BKK „Tendrustîyeka baştir 
ji bo hemûyan“, di vê çarçêwa han da piroje û pêhestan dê hêne 
piyade kirin, bi çelengî pişikdarî dike ji bo baştir kirina warê 
tendrustîyê. Ev tiştên han tivya bi taybetî bibe qezenc bo wan 
mirovan, ku pêwîstî bi harîkarîyan hene, çûnkî selametîya wan 
zêdetir zîyan dîtine yan jî heta niha ji ber nebûna derfetan ji bo 
tendrustîya xwe kêmtir mifa ji harîkarîyê wergirtine.

Em keyfxweş dibin, eger ev rênîşandere a dest bi nav dest 
bikaribe saxlemîya we biparêze û bêhtir bike.

BKK we agadar dike …

… ji bo saxlemîyê û xwe guncandinê li Elmanîya da.
Rêveberîya kassên nexweşan (BKK) yêk ji wan sê sazîyên herêmîye û yêk ji kevintrîn 
bîmên nexweşane li Elmanya da. Li destpêka çerxê 19 da karkeran û xwedîkaran 
bi hevra dest bi înîsyatîvekê ji bo avakirina yêkemîn kassa nexweşan li ser bingehê 
harîkarîyê ji bo hevkar û malbatên xwe kirin.Wisa destpêka BKK pêkhat. Ew bibû 
nimûnek ji bo gişt bîmên fermî yên din (GkV) li Elmanya da.

Heta ku naverasta salên 90 yên çerxê bîstê da têkhelîyeka kevnar di navbera her 
yêk ji BKK û „Xwedîyên wan" da hebûn. Bi destpêkirina pêşbirka kasseyan ew 200 
kasseyên nexweşan ên serbixwe ku nuha hene hatin avakirin. Di destpêka sala 2006 
da 14 Mîllîon kes li cem BKK hatine bîmekirin. Ji bilî wan destpêkirinan ji bo harîkarîyê 
di warê tendrustîya kesyî da, herweha BKK bitaybetî û her wekû nerîtek harîkarîya 
saxlemîyê di kargehan da pêşkêş dike û bi hevkarîya xwedîkaran û karkeran ji bo 
selametîya kar û şert û mercên jîyareka baştir xebatê dike.

Rêveberîya kassên nexweşan di paşerojê da jî wê hemû hewlên xwe bi karbîne, heta 
bikaribe ku bi baştrîn sêwaz xizmetên tendrustîyê ji bo hemûyan pêşkêş bike.

Ji bo vê cendê hun dikarin pişta xwe bimeve germbikin.

